ԱՄՓՈՓԱԹԵՐԹ
«ԱԿԱԴԵՄԻԱԿԱՆ ՔԱՂԱՔԻ ԶԱՐԳԱՑՄԱՆ ՀԱՅԵՑԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	29․01․2026թ․

	1. 
	N 01/34-3/251-2026

	Ձեր 21.12.2025թ. N 01/9.1.1/41804-2025 գրությամբ ներկայացված՝ «Ակադեմիական քաղաք» ծրագրի զարգացման հայեցակարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, հայտնում ենք հետևյալը.
Նախագծով լրամշակվել է ՀՀ կառավարության 2023 թվականի հոկտեմբերի 19-ի N1802-Լ որոշմամբ հաստատված «Ակադեմիական քաղաք» ծրագրի հայեցակարգը՝ հիմք ընդունելով «Բարձրագույն կրթության և գիտության մասին» օրենքի 42-րդ հոդվածի 4-րդ մասը (4. Կառավարությունը հաստատում է ակադեմիական քաղաքի գործունեության կարգը և զարգացման հայեցակարգը, որը սահմանում է՝...), ինչպես նաև գործող հայեցակարգի շրջանակներում երկուսից ավելի տարիների ընթացքում իրականացված աշխատանքները:
· [bookmark: _Toc216354143]Ներկայացված հայեցակարգի (այսուհետ՝ Հայեցակարգ) վերաբերյալ ունենք հետևյալ դիտարկումները.
Հայեցակարգի «7. Ծրագրի ֆինանսավորումը» բաժնի 123-րդ կետի համաձայն՝ ծրագրի ֆինանսավորման վերաբերյալ լայնածավալ ուսումնասիրություն իրականացնելու համար ներգրավվել է միջազգային Էրնսթ ընդ Յանգ (Ernst&Young) կազմակերպությունը (այսուհետ՝ Կազմակերպություն), որը ներկայիս պայմանագրի շրջանակներում իրականացնում է մի շարք ուղղություններով աշխատանքներ, մասնավորապես.
1) ծախսերի գնահատում (Կազմակերպության կողմից կմշակվի մանրամասն ծախսային գնահատականը տարածքի մաքրման և նախապատրաստման աշխատանքների, կրթական, կացության, ժամանցի, զվարճանքի և առևտրային օբյեկտների կառուցման, քաղաքային ենթակառուցվածքների, տրանսպորտային և երկաթուղային ենթակառուցվածքների կառուցման ծախսերի գծով և այլն):
2) եկամուտների հնարավորություններ և ֆինանսական մոդելավորում (կմշակվեն եկամուտների մոդելներ՝ հիմնված ծրագրի փուլային իրականացման վրա, կվերլուծվեն պետական-մասնավոր համագործակցության մոդելները և այլն),
3) ֆինանսավորման կառուցվածքներ և մեխանիզմներ (կգնահատվեն ֆինանսավորման բազմազան աղբյուրները, կառաջարկվեն հավասարակշռված ֆինանսավորման կառուցվածքներ՝ պետական և մասնավոր ներդրումների համադրմամբ, կներկայացվեն ֆինանսական կանխատեսումներ՝ հաշվի առնելով մակրոտնտեսական և ժողովրդագրական միտումները),
4) ֆինանսական կենսունակություն և սցենարային վերլուծություն (կիրականացվի վերլուծություն ինքնածախսածածկման, այլ շահագրգիռ կողմերի համար ծրագրի ֆինանսական գրավչության տեսանկյունից և այլն)։
Նկատի ունենալով վերոգրյալը, ինչպես նաև այն, որ հայեցակարգով սահմանվում են կոնկրետ գործողություններ և ժամկետներ, որոնց իրագործումն ուղղակիորեն կապված է նշված ֆինանսական գնահատականների հետ, ներկայացված Հայեցակարգի (դրանում սահմանված միջոցառումների և ժամկետների իրատեսականության) վերաբերյալ դիրքորոշում հնարավոր կլինի հայտնել Կազմակերպության կողմից ավարտուն ուսումնասիրության առկայության և դրա արդյունքում Հայեցակարգում ֆինանսական գնահատականների ու ֆինանսավորման աղբյուրների վերաբերյալ տեղեկատվության ներառման պարագայում:
	Ընդունվել է:
հայեցակարգը ենթակա է պարբերական վերանայման` Ծրագրի առաջընթացին զուգահեռ:

	· Հայեցակարգի 128-րդ կետում նշվում է, որ «Ծրագրի նախընթաց փուլում նախագծման և բովանդակության մշակման աշխատանքների ֆինանսավորման հիմնական աղբյուրը ՀՀ պետական բյուջեն է»: Առաջարկում ենք նախադասությունը շարունակել «, որոնք կարող են իրականացվել յուրաքանչյուր տարվա բյուջետային գործընթացների շրջանակներում քննարկվելու, հաստատվելու և դրանց գծով համապատասխան գումարներ նախատեսվելու դեպքում»:
	Չի ընդունվել:
Նշված լրացումն անելու պարագայում անհասկանալի է, թե գումար չնախատեսվելու դեպքում ինչպես է ծրագիրն իրականացվելու:

	· Ընդհանուր առմամբ, հաշվի առնելով Ծրագրի խոշոր մասշտաբները և ակնկալվող բիզնես գրավչությունը, առաջարկում ենք Հայեցակարգը խմբագրել այն մոտեցմամբ, որ Ծրագրի իրականացման համար ֆինանսավորման հիմնական պոտենցիալ աղբյուր դիտարկվի ոչ թե պետական բյուջեն, այլ պետություն-մասնավոր համագործակցության (PPP) շրջանակներում և մասնավոր հատվածից ուղղակի ներդրումների միջոցով ներգրավվող միջոցները: 
	Ընդունվել է մասամբ:
ՊՄԳ հնարավորությունների ուսունասիրությունը հանդիսանում է ծրագրի ֆինանսական գնահատականը ստանալու առաջադրանքի բաղադրիչներից մեկը մաս 127, կետ 2:

	· Հայեցակարգի 188-րդ կետի 1-ին մասում նշվում է, որ ֆինանսական և շուկայում կենսունակության ռիսկերի կառավարման համար անհրաժեշտ է նաև ամբողջական բիզնես և ներդրումային մոդելի մշակում, որը տարածվում է նաև նվազագույն կենսունակության փուլին հաջորդող փուլերի վրա: Այս մոդելը պետք է ներառի հողի աճող արժեքի հարկում (Land value capture), երկարաժամկետ պարտքի ներգրավում և այլն: Այս կապակցությամբ հայտնում ենք, որ պարզաբանման կարիք ունի, թե ինչ է նշանակում հողի աճող արժեքի հարկումը, արդյոք նախատեսվում է իրականացնել հարկային քաղաքականության փոփոխություն և եթե այո, ապա ինչպիսի։ Ուստի, նշյալ ձևակերպման վերաբերյալ դիրքորոշում կարող ենք հայտնել համապատասխան տեղեկատվության առկայության պարագայում։
	Ընդունվել է ի գիտություն:
Խոսքը գնում է ամբողջական բիզնես և ներդրումային մոդելի մշակման մասին, և հողի աճող արժեքի հարկումը (Land value capture) նկարագրված է որպես դրա բաղադրիչ:

	1. ՀՀ ներքին գործերի նախարարություն
	18․12․2025թ․

	1. 
	N 43/6/355980-25

	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	1. ՀՀ կադաստրի կոմիտե
	19․12․2025թ․

	
	N ՍԹ/23632-2025

	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	1. ՀՀ առողջապահության նախարարություն
	22․12․2025թ․

	
	N ԱԱ/05/41667-2025

	«Ակադեմիական քաղաք» ծրագրի զարգացման հայեցակարգը հաստատելու մասին» ՀՀ կառավարության որոշման նախագծի վերաբերյալ առաջարկում է «Ակադեմիական քաղաք» ծրագրի զարգացման հայեցակարգը հաստատելու մասին» ՀՀ կառավարության որոշման նախագծի հավելվածի 115-րդ կետի 10-րդ ենթակետը հստակեցնել, նշելով թե ինչպիսի բժշկական հաստատություններ են նախատեսվում «Ակադեմիական քաղաք»-ում:
	Ընդունվել է ի գիտություն:
Խոսքը գնում է տարածքը սպասարկող բժշկական հաստատության մասին, որի ձևավորումը և մնանրամասները քննարկվելու են բժշկական կլաստերի շրջանակներում` ՀՀ ԱՆ պարտադիր մասնակցությամբ:


	1. ՀՀ գիտությունների ազգային ակադեմիա
	23․12․2025թ․

	
	N Ե/249-25

	«Ակադեմիական քաղաք» ծրագրի զարգացման հայեցակարգը հաստատելու մասին» ՀՀ կառավարությոան որոշման նախագծի վերաբերյալ
1. Վերաշարադրել 23-րդ կետը՝
[bookmark: _Hlk217374544]«Ծրագրի մշակման, իրականացման, համակարգման և հետագա կառավարման մարմին է հանդիսանալու Հայաստանի Հանրապետության կառավարության 2023 թվականի ապրիլի 21-ի N 585-Ա որոշմամբ ստեղծված «Ակադեմիական քաղաք» հիմնադրամը (այսուհետ՝ Հիմնադրամ)։ Հիմնադրամը համակարգում է նաև տաղանդների զարգացման ծրագիրը։ Հայաստանի Հանրապետության պետական բուհերի խոշորացման և գիտահետազոտական կազմակերպությունների հետ ինտեգրման գործընթացի համակարգումը վերապահվում է բարձրագույն կրթության և գիտության կոմիտեին»։
Հիմնավորում. ԲԿԳԿ-ն է պատասխանատու բարձրագույն կրթության և գիտության ոլորտների բնականոն զարգացման, ռազմավարական պլանավորման ու քաղաքականության մշակման, ծրագրերի իրականացման ու գնահատման, գործունեության կարգավորման և որակի ապահովման համար, ուստի պետական բուհերի խոշորացման և գիտահետազոտական կազմակերպությունների հետ ինտեգրման գործընթացի առավել նպատակահարմար ճանապարհով իրականացումը կարող է համակարգել հենց այս կառույցը։
	




Ընդունվել է:
Համակարգման ձևակերպումը փոխարինվել է կազմակերպման գործառույթներով: 

	2. Խմբագրել 51-րդ կետի առաջին երկու նախադասությունները՝
«Տեխնոլոգիական համալսարանը չի ստեղծվելու ներկայումս գործող բուհերի և գիտական ինստիտուտների, կենտրոնների տարրալուծմամբ։ Նորաստեղծ համալսարանի կազմում այդ կառույցները վերափոխվելու են ավելի կենսունակ և մրցունակ միավորների՝ էապես կամ ամբողջովին թարմացնելով կրթական ծրագրերը, բարելավելով կառուցվածքը և արդիականացնելով մոտեցումները»։
Հիմնավորում. Շարադրանքն անորոշ է։ Պետք է հստակ ներկայացնել տեխնոլոգիական կլաստերի հիմնաքարային միավոր հանդիսացող տեխնոլոգիական համալսարանի ստեղծման գործընթացը։ Արդյո՞ք այն ստեղծվելու է Հայաստանի ազգային ագրարային, Հայաստանի ազգային պոլիտեխնիկական և Ճարտարապետության և շինարարության Հայաստանի ազգային համալսարանների միավորման ձևով, թե՞ ստեղծվելու է նոր համալսարան, որին հետագայում միաձուլվելու են այդ երեք համալսարանները կամ դրանց առանձին ստորաբաժանումները։
	Ընդունվել է ի գիտություն:
Խոսքը գնում է իրավական գործընթացի մասին, որը ենթակա է քննարկման` պրոցեսի առավել արդյունավետ իրականացման տեսանկյունից: Տեխնոլոգիական համալսարանը ձևավորվելու է երեք բուհերի հիմքի վրա, միաձուլման (միմյանց հետ), կամ միավորման (տեխնոլոգիական համալսարան նոր կառույցին) տեսքով` կախված գործընթացի կառավարման առանձնահատկություններից:

	3. Վերաշարադրել 79-րդ կետը՝
«Նույն կլաստերը միավորում է նաև կրիմինալիստիկայի և դատափորձագիտության հետազոտական կենտրոնը»:
Հիմնավորում. Հայեցակարգի 44-րդ կետի 4-րդ ենթակետում նշված է, որ կլաստերում ներգրավվելու է ՀՀ ԳԱԱ փորձաքննությունների ազգային բյուրոն, ուստի այն ոչ թե կարող է միավորվել, այլ միավորվելու է։
	Ընդունվել է:

	[bookmark: _Hlk217374884]4. 83-րդ կետում փոփոխել «բժշկական համալսարանի և հետազոտական ինստիտուտների հենքի վրա»-ն «բժշկական համալսարանի և հետազոտական ինստիտուտի հենքի վրա»-ով։
Հիմնավորում. Հայեցակարգի 44-րդ կետի 6-րդ ենթակետով նախատեսվում է կլաստերում ներառել միայն մեկ հետազոտական ինստիտուտ՝ ՀՀ ԳԱԱ Լ.Ա. Օրբելու անվան ֆիզիոլոգիայի ինստիտուտը։
	Ընդունվել է:

	5. 164-րդ կետից հանել «Երևան քաղաքում»-ը։
Հիմնավորում. Մեծ մակերեսով անշարժ գույք է ազատվելու նաև Երևանից դուրս (մասնավորապես՝ Արագածոտնի մարզում ներկայում տեղակայված երկու ինստիտուտների անշարժ գույքը)։

	Ընդունվել է:

	1. ՀՀ բարձր տեխնոլոգիական արդյունաբերության նախարարություն 
	02․01․2025թ․

	
	N 01/10.2/10820-2025

	Ի պատասխան 2025 թվականի դեկտեմբերի 25-ի Ձեր թիվ 02/11/41888-2025 գրության՝ տեղեկացնում ենք, որ ՀՀ բարձր տեխնոլոգիական արդյունաբերության նախարարությունը ներկայացված հայեցակարգի վերաբերյալ առաջարկություններ չունի:
	Ընդունվել է ի գիտություն:

	1. ՀՀ տարածքային կառավարման և ենթակառուցվածքների նախարարություն
	25․12․2025թ․

	
	 N ԴԽ/15.2/44464-2025

	«Ակադեմիական քաղաք» ծրագրի զարգացման հայեցակարգը հաստատելու մասին» ՀՀ կառավարության որոշման նախագծի վերաբերյալ առաջարկում ենք հետևյալը.
	հավելվածի 100-րդ կետի բարձրավոլտ էլեկտրալարեր և Հայաստանի Էլեկտրական ցանցերի հոսանքի ուղիներ բառերը փոխարինել բարձրավոլտ էլեկտրահաղորդման գծեր բառերով:
	


Ընդունվել է:
Կատարվել է համապատասխան փոփոխություն:


	Որոշման և հավելվածի տեքստում «ծրագրի զարգացման հայեցակարգը» բառակապակցության մեջ «զարգացման» բառի փոխարեն կիրառել «իրագործում» բառը, քանի որ տվյալ դեպքում գործ ունենք փաստացի դեռևս գոյություն չունեցող վերջնանպատակի հետ։ Այսինքն, «Ակադեմիական քաղաք» ինստիտուցիոնալ մարմինը, այն է՝ համալսարանական քաղաք-համայնքը, դեռևս թե´ ֆիզիկապես, և թե´ գաղափարական կայացվածության առումներով այս փուլում ըստ էության «տեսլականի» կարգավիճակում է։ Ելնելով վերոգրյալից, կարող ենք փաստել, որ նման պարագայում չի կարող լինել դրա ծրագրային զարգացման հայեցակարգ, առավել ևս, երբ հաստատման ներկայացվող հայեցակարգով որպես նպատակ ամրագրվում են ոչ միայն զարգացման, այլև «Ակադեմիական քաղաք» Ծրագրի իրականացման, կառավարման և հետագա զարգացման միասնական շրջանակը, ներկայացվում ներգրավված պետական կառավարման մարմինների դերակատարությունը և պատասխանատվությունների բաշխումը, ինչպես նաև սահմանվում նախագծման, իրականացման, կառավարման և մշտադիտարկման հիմնական սկզբունքները։
	Ընդունվել է ի գիտություն:
Ծրագրում «զարգացման հայեցակարգ» բառակապակցություն չի օգտագործվում, իսկ հայեցակարգը 2-րդ մասով սահմանվում է որպես` «Սույն հայեցակարգը նպատակ ունի սահմանել և կարգավորել «Ակադեմիական քաղաք» ծրագրի (այսուհետ՝ Ծրագիր) իրականացման, կառավարման և հետագա զարգացման միասնական շրջանակը, ներկայացնել ներգրավված պետական կառավարման մարմինների դերակատարությունը և պատասխանատվությունների բաշխումը, ինչպես նաև սահմանել նախագծման, իրականացման, կառավարման և մշտադիտարկման հիմնական սկզբունքները»:

	Վերանայել Որոշման հավելվածի 8-րդ կետով թվարկված սկզբունքները՝ որոշ դեպքերում դրանք ընդհանրապես որպես Ծրագրի տեսլականի սկզբունք չդիտարկելու առումով օրինակ՝ «Գիտություն», «Ազդեցություն», «Ապագա»։ Բացի այդ, առաջարկվում է որոշ սկզբունքներ նաև խմբագրել՝ դրանց նպատակային իմաստ հաղորդելու համար օրինակ՝ «Նորարարություն», «Մտավոր միջավայր»։ Մեր կարծիքով, օրինակ՝ «Գիտություն»-ը կամ «Ապագա»-ն որևէ կերպ ինչ-որ գործունեության կամ ծրագրի սկզբունք չեն կարող դիտարկվել։
	Ընդունվել է:
8-րդ մասում ձևակերպումները վերանայվել են:

	Միաժամանակ, իրավական ակտի բնույթը նշված է նորմատիվ «Ն», մինչդեռ նախագծի կարգավորումները վերաբերում են կոնկրետ` որոշակի խումբ սուբյեկտների (օր.՝ բարձրագույն ուսումնական հաստատություններ, սպորտի և մշակույթի հաստատություններ և այլն), որի պարագայում գտնում ենք՝ անհրաժեշտ է իրավական ակտի բնույթը նշել լոկալ «Լ»:
«Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝  ներքին (լոկալ) իրավական ակտ` նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Նույն հոդվածի 1-ին մասի 1-ին կետի համաձայն՝ նորմատիվ իրավական ակտ` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ, որը պարունակում է վարքագծի պարտադիր կանոններ անորոշ թվով անձանց համար:
	Ընդունվել է:
Կատարվել է իրավական ակտի բնույթի փոփոխություն:

	1. ՀՀ պաշտպանության նախարարություն
	26․12․2025թ․

	
	 N ՊՆ/510/15628-2025

	[bookmark: _Hlk217054336]«Ակադեմիական քաղաք» ծրագրի զարգացման հայեցակարգը հաստատելու մասին» Կառավարության որոշման նախագծի քննարկման արդյունքներով առաջարկում ենք հայեցակարգի 5-րդ գլխի «Կլաստերների մանրամասն նկարագրեր» բաժնի 44-րդ կետի՝ 4-րդ ենթակետում «ՀՀ ՊՆ Վ. Սարգսյանի անվան ռազմական ակադեմիա, ՀՀ ՊՆ Մարշալ Արմենակ Խանփերյանցի անվան ռազմական ավիացիոն համալսարան» բառերը փոխարինել «ՀՀ ՊՆ Վ. Սարգսյանի անվան ռազմական ակադեմիա» բառերով:
	Ընդունվել է:
Կատարվել է համապատասխան փոփոխություն:

	1. ՀՀ քաղաքաշինության կոմիտե
	26․12․2025թ․

	
	 N 01/18.1/21499-2025

	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	1. ՀՀ շրջակա միջավայրի նախարարություն
	25․12․2025թ․

	
	 N 1/04.6/14290-2025

	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	1. Երևանի քաղաքապետարան

	30․12․2025թ․

	
	N 01/178906-25

	««Ակադեմիական քաղաք» ծրագրի զարգացման հայեցակարգը հաստատելու մասին» ՀՀ կառավարության որոշման նախագծի վերաբերյալ սկազբունքային առարկությունների չկան։
Միաժամանակ՝ հաշվի առնելով ծրագրի քաղաքական և ռազմավարական կշիռը, ինչպես նաև՝ տարբեր թիրախային լսարանների հետ աշխատելու կարևորությունն ու բազմաշահառու բովանդակությունը՝ առաջարկում ենք նախագծում ավելացնել ծրագրի ռազմավարական հաղորդակցության և շուկայավարման բաժին՝ համապատասխան բովանադակությամբ, այդ թվում՝ ուշադրություն դարձնելով երիտասարդ սերնդի շրջանում առավել տարածված հաղորդուղիների, տեխնոլոգիաների և միջոցների կիրառություններին։
	Ընդունվել է:
Փուլ 0-ում (Մաս 170, կետ 8) նախատեսվել է ռազմավարական հաղորդակցության շրջանակի մշակումը:

	1. ՀՀ էկոնոմիկայի նախարարություն
	30․01․2026թ․

	
	N 01/1969-2026

	Ի պատասխան Ձեր 2025 թվականի դեկտեմբերի 12-ի թիվ 01/9.1.1/41804-2025 գրության՝ ««Ակադեմիական քաղաք» ծրագրի զարգացման հայեցակարգը հաստատելու մասին» ՀՀ կառավարության որոշման նախագծի վերաբերյալ Էկոնոմիկայի նախարարությունը իր լիազորությունների շրջանակներում դիտողություններ և առաջարկություններ չունի։
	Ընդունվել է ի գիտություն:

	1. ՀՀ արդարադատության նախարարություն
	19․01․2026թ․

	
	N /27.4/1459-2026

	««Ակադեմիական քաղաք» ծրագրի զարգացման հայեցակարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը․
1․ Նախագծի վերնագրում «ԾՐԱԳՐԻ» բառն անհրաժեշտ է հանել՝ նկատի ունենալով «Բարձրագույն կրթության և գիտության մասին» օրենքի 42-րդ հոդվածի 4-րդ մասը, համաձայն որի  կառավարությունը հաստատում է ակադեմիական քաղաքի գործունեության կարգը և զարգացման հայեցակարգը (…)։ Նույն դիտարկումը վերաբերում է նախագծում առկա համանման կարգավորումներին։
	Ընդունվել է:
Նախագծում և դրան կից հավելվածում կատարվել են համապատասխան փոփոխությունները:

	2․ Նախագծի 2-րդ կետում ««Ակադեմիական» բառից առաջ անհրաժեշտ է լրացնել ««» կետադրական նշանը։
	Ընդունվել է:
Կատարվել է համապատասխան կետադրական նշանի լրացումը:

	3․ Նախագծի հավելվածի (այսուհետ՝ հավելված) վավերապայմաններում «Ն» տառն անհրաժեշտ է փոխարինել «Լ» տառով՝ նկատի ունենալով նախագծի բնույթը։
	Ընդունվել է:
Կատարվել է համապատասխան իրավական ակտի բնույթի փոփոխությունը:

	4․ Հավելվածի 1-ին բաժնի 1․1-ին գլխի երկրորդ պարբերության մեջ անհրաժեշտ է վերանայել «Այն» բառի ձևակերպումը և առհասարակ խուսափել նման անորոշ ձևակերպումներից՝ ելնելով իրավական որոշակիության պահանջից։
	Ընդունվել է:
Կատարվել է համապատասխան փոփոխությունը:

	5․ Հավելվածի 1-ին բաժնի 4-րդ գլխով նախատեսվում է, որ «Հայաստանի Հանրապետության կրթության մինչև 2030 թվականի զարգացման պետական ծրագիրը հաստատելու մասին» օրենքից բխող գործողությունների ծրագիրը հաստատելու մասին» N 351-Լ որոշման N 1 հավելվածի Նպատակ 2-ի 2.2.2-րդ ենթակետով սահմանվում է 2030 թվականին Ակադեմիական քաղաքի ստեղծումը։ Հարկ ենք համարում նշել, որ վերոնշյալ որոշման հավելված 1-ում առկա են չորս «նպատակ 2» և «2․2․2» ենթակետեր, ուստի անհրաժեշտ է վերոգրյալ որոշման իրավական հիմքը հստակեցնելու համար նախատեսել նաև Նպատակ 2-ի վերնագիրը, որն է՝  «Բարձրագույն կրթության արդյունավետության բարձրացում»-ը։
	Ընդունվել է:
Հավելվածի 4-րդ կետը խմբագրվել է:

	6․ Հավելվածի 2-րդ բաժնի 2․2-րդ գլխի 14-րդ կետի 2-րդ ենթակետում առաջարկում ենք վերանայել «ստեղծման» և «նախապատրաստման» բառերի միաժամանակյա կիրառումը՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 4-րդ մասը, համաձայն որի  նույն նորմատիվ իրավական ակտում միևնույն հասկացության կամ տերմինի բովանդակությունը տարբեր իմաստներով կրկնվելու դեպքում կիրառվում է հասկացության կամ տերմինի այն բովանդակությունը, որը բխում է տվյալ իրավական ակտի էությունից կամ տվյալ իրավահարաբերությունը կարգավորող իրավունքի սկզբունքներից, անհրաժեշտ է նախատեսել վերոգրյալ բառերից մեկի կիրառությունը: Նույն դիտարկումը վերաբերում է 9-րդ բաժնի 11․1-ին գլխի 193-րդ կետի 1-ին ենթակետում «կոշտ» և «ոչ ճկուն» բառերի կիրառությանը։
	Ընդունվել է:

	7․ Հավելվածի 2-րդ բաժնի 2․2–րդ գլխի 14-րդ կետի 3-րդ ենթակետում «և բարձր տեխնոլոգիական» բառերից հետո անհրաժեշտ է հանել «(ՀևՄ)» բառերը:
	Ընդունվել է:

	8․ Հավելվածի 14-րդ կետի 4-րդ ենթակետում կիրառվում է  «ինովացիաների կառավարման քառապարույր մոդել» ձևակերպումը, իսկ 15-րդ կետի 3-րդ ենթակետում՝ «ինովացիաների քառապարույր համակարգ» ձևակերպումը։ Նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, առաջարկում ենք նշված ձևակերպումները համապատասխանեցնել միմյանց։
	Ընդունվել է:

	9․ Հավելվածի 2-րդ բաժնի 2․2-րդ գլխի 14-րդ կետի 6-րդ ենթակետում նախատեսվում է Ակադեմիական քաղաքի կառավարման համակարգում «թվային երկվորյակների» կիրառումը, սակայն չի սահմանվում տվյալ ձևակերպման բովանդակությունը։ Վերոգրյալի կապակցությամբ անհրաժեշտ է նախագծում հստակեցնել «թվային երկվորյակ» ձևակերպումը։
	Չի ընդունվել:
Թվային երկվորյակ - digital twin, մասնագիտական տերմին է, որը իրավական ակտով սահմանման ենթակա չէ:

	10․ Հավելվածի 2-րդ բաժնի 2․5-րդ գլխի վերնագրում «2․5» թիվն անհրաժեշտ է փոխարինել «2․3» թվով։
	Ընդունվել է:
Կատարվել է համապատասխան փոփոխությունը:

	11․ Հավելվածի 2-րդ բաժնի 2․4-րդ գլխի 21-րդ կետի 5-րդ ենթակետում «անհատական տաղանդների» ձևակերպումն ունի հստակեցման  կարիք։
	Ընդունվել է:
Ձևակերպումը փոխվել է «անհատի տաղանդների» բառակապակցությամբ:

	12․ Հավելվածի 3-րդ բաժնի 3․1-ին գխի 24-րդ կետում «ծրագրի» բառն անհրաժեշտ է փոխարինել «Ծրագրի» բառով՝ նկատի ունենալով հավելվածի 1-ին բաժնի 1․1-ին գլխի 1-ին կետը։ Սույն դիտարկումը վերաբերում է հավելվածում առկա համանման կարգավորումներին։
	Ընդունվել է:
Կատարվել է համապատասխան փոփոխությունը:

	13․ Հավելվածի 3-րդ բաժնի 3․2-րդ գլխի 28-րդ կետով նախատեսվում է, որ Ծրագրի արդյունավետ իրականացման նպատակով մշակվելու է Ծրագրի կառավարման և իրականացման շրջանակը, որը նկարագրելու է ըստ գերատեսչությունների դերերն ու պատասխանատվությունները, իրականացման ժամանակ հնարավոր ռիսկերը և դրանց կառավարման լուծումները և նշված շրջանակը կցվելու է սույն նախագծին որպես հավելված: Հարկ ենք համարում նշել, որ վերոգրյալ շրջանակը չի կարող կցվել հավելվածին՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 9-րդ մասը, համաձայն որի՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով, ուստի անհրաժեշտ է վերոգրյալ կետը վերանայել։ Նույն դիտարկումը վերաբերում է նաև 199-րդ կետին։
	Ընդունվել է:
Նշված մասերը փոփոխվել են համապտասխանաբար:
199-րդ մասի համարակալումը լրամշակված տարբերակում դարձել է 202:

	14․ Հավելվածի 4-րդ բաժնի 4․2-րդ գլխի 36-րդ կետում «և/կամ» ձևակերպումն անհրաժեշտ  է վերանայել ՝ նկատի ունենալով, որ նման ձևակերպումը չի բխում «Նորմատիվ իրավական ակտերի մասին» օրենքի 16-րդ հոդվածի պահանջներից։ Միաժամանակ հայտնում ենք, որ «Իրավական ակտերի նախագծերի մշակման մեթոդաբանական ուղեցույց»-ով ևս առկա է պահանջ առ այն, որ իրավական ակտերում չպետք է կիրառել և/կամ, ևկամ ձևակերպումները, քանի որ դրանք անորոշ են և չեն բխում Նորմատիվ իրավական ակտերի մասին օրենքի կագավորումներից։ Սույն դիտարկումը վերաբերում է հավելվածում առկա համանման ձևակերպումներին։
	Ընդունվել է:
Կատարվել է համապատասխան փոփոխությունը:

	15․ Հավելվածի 4-րդ բաժնի 4․3-րդ գլխի 41-րդ կետում կիրառվող «Սրա» բառի կիրառումն անհրաժեշտ է վերանայել՝ նկատի ունենալով նման եզրույթի անորոշ լինելու հանգամանքը։ Սույն դիտարկումը վերաբերելի է նախագծում առկա համանման կարգավորումներին։
	Ընդունվել է:
Կատարվել է համապատասխան փոփոխությունը:

	16․Հավելվածի 4-րդ բաժնի 5․1-ին գլխի 49-րդ կետում «Կլաստերի» բառից առաջ անհրաժեշտ է լրացնել «Տեխնոլոգիական» բառը։ Սույն դիտարկումը վերաբերում է նույն գլխի 52-րդ, 58-րդ և 61-րդ կետերին։
	Ընդունվել է:
Կատարվել է համապատասխան փոփոխությունը:

	17․ Հավելվածի 4-րդ բաժնի 5․2-րդ գլխի 62-րդ կետում «Կլաստերի» բառից առաջ անհրաժեշտ է լրացնել «Արվեստների» բառը։
	Ընդունվել է:
Կատարվել է համապատասխան փոփոխությունը:

	18․ Հավելվածի 4-րդ բաժնի 5․2-րդ գլխի 62-րդ կետով նախատեսվում է, որ Արվեստների կլաստերը կձևավորվի ներկայումս Հայաստանում գործող արվեստի բուհերի հիմքի վրա, ընդ որում, կլաստերին կարող են միանալ նաև այլ բուհերում իրականացվող արվեստների ուղղվածության կրթական ծրագրերը, մինչդեռ նույն բաժնի 44-րդ կետի 2-րդ ենթակետով հստակ նախատեսվում է այն բուհերի և գիտական հետազոտությունների շրջանակը, որը ներառվելու է արվեստների կլաստերի մեջ։ Նկատի ունենալով վերոգրյալը, գտնում ենք, որ անհրաժեշտ է հստակեցնել այն բուհերի ու գիտական կազմակերպությունների շրջանակը, որոնք ընդգրվելու են արվեստի կլաստերում։
	Ընդունվել է ի գիտություն:
Խոսքը գնում է իրավական գործընթացի մասին, որը ենթակա է քննարկման` պրոցեսի առավել արդյունավետ իրականացման տեսանկյունից: Արվեստների համալսարանը ձևավորվելու է երեք բուհերի և 3 գիտական կազմակերպությունների հիմքի վրա, միաձուլման (միմյանց հետ), կամ միավորման (արվեստների համալսարան նոր կառույցին) տեսքով` կախված գործընթացի կառավարման առանձնահատկություններից:

	19․ Հավելվածի 4-րդ բաժնի 5․2-րդ գլխի 63-րդ կետում «երեք» բառն անհրաժեշտ է փոխարինել «չորս» բառով։
	Ընդունվել է:
Կատարվել է համապատասխան փոփոխությունը:

	20․ Հավելվածի 4-րդ բաժնի 5․3-րդ գլխի 69-րդ կետի 3-րդ ենթակետում «բովանդակություն մշակող մասնագետներ և այլ կրթության ոլորտում» ձևակերպումն անհրաժեշտ է վերանայել։
	Ընդունվել է:
Ձևակերպումը վերանայված է

	21․ Հավելվածի 4-րդ բաժնի 5․3-րդ գլխի 70-րդ կետի 2-րդ ենթակետում «բակալավրիատի ուսուցիչների» ձևակերպումն ունի պարզաբանման կարիք։
	Ընդունվել է:
Նշված կետը հանվել է, քանի որ դրա բովանդակությունը ներառված է 69-րդ մասի 1-ին կետում:

	22․ Հավելվածի 4-րդ բաժնի 5․3-րդ գլխի 70-րդ կետի 3-րդ ենթակետում «Կենտրոնի» բառից առաջ անհրաժեշտ է լրացնել «Կրթության հետազոտությունների» բառերը։
	Ընդունվել է:
Կատարվել է համապատասխան փոփոխությունը:

	23․ Հավելվածի 4-րդ բաժնի 5․5-րդ գլխի 80-րդ կետում «Կլաստերը» բառից առաջ անհրաժեշտ է լրացնել «Դասական» բառը։ Սույն դիտարկումը վերաբերում է նաև 81-րդ և 82-րդ կետերին։
	Ընդունվել է:
Կատարվել է համապատասխան փոփոխությունը:

	24․ Հավելվածի 5-րդ բաժնի 5-րդ գլխի 87-րդ կետում «օրենսդրական» բառից առաջ անհրաժեշտ է հանել «պետական» բառը։
	Ընդունվել է:
Կատարվել է համապատասխան փոփոխությունը:

	25․ Հավելվածի 6-րդ բաժնի 6․1-ին գլխի 90-րդ կետով նախատեսվում է, որ ակադեմիական քաղաքի գլխավոր հատակագծով տարածքում հնարավոր է ֆիզիկապես տեղակայել մինչև 16 բուհ՝ օրենքով նախատեսված մինչև ութ պետական խոշորացված բուհ և մինչև ութ մասնավոր կամ միջազգային բուհ, որի կապակցությամբ հայտնում ենք, որ անհրաժեշտ է հստակեցնել համապատասխան օրենքի անվանումը։
	Ընդունվել է:
90-րդ կետում լրացվել է «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքի անվանումը (86-րդ կետի 15-րդ ենթակետ):

	26․ Հավելվածի 6-րդ բաժնի 6․2-րդ գլխի 94-րդ կետի 1-ին ենթակետում «/» նշանի կիրառումն անհրաժեշտ է վերանայել՝ նկատի ունենալով, որ «Նորմատիվ իրավական ակտերի մասին» օրենքի տեսանկյունից հասկանալի չէ նորմի կիրառությունը։ Նույն դիտարկումը վերաբերելի է հավելվածում առկա համանման կարգավորումներին։
	Ընդունվել է:
90-րդ կետում «/» նշանը փոխարինվել է «()» նշանով:

	27․ Հավելվածի 6-րդ բաժնի 6․4-րդ գլխի 110․ 108-րդ կետում անհրաժեշտ է հանել «108․» թիվը։
	Ընդունվել է:
Կատարվել է համապատասխան փոփոխությունը:

	28․ Հավելվածի 6-րդ բաժնի 6․3-րդ գլխի 108-րդ կետում «BREEAM, LEED կամ EDGE» բառերի կիրառումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 2-րդ մասը, համաձայն որի՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Նույն դիտարկումը վերաբերում է նաև նույն գլխի 112-րդ կետին։
	Ընդունվել է:
Կատարվել են համապատասխան փոփոխությունները:

	29․ Հավելվածի 6-րդ բաժնի 6․4-րդ գլխի 113-րդ կետից հետո նշված կետի համարակալումն անհրաժեշտ է վերանայել, մասնավորապես՝ «112․» թիվն անհրաժեշտ է փոխարինել «114․» թվով։
	Ընդունվել է:
Կատարվել է համապատասխան փոփոխությունը:

	30․ Հավելվածի 6-րդ բաժնի 6․5-րդ գլխի 117․ 115-րդ կետում անհրաժեշտ է հանել «115․» թիվը։
	Ընդունվել է:
Կատարվել է համապատասխան փոփոխությունը:

	31․ Հավելվածի 6-րդ բաժնի 6․5-րդ կետի 118-րդ կետում  «118.» թիվն անհրաժեշտ է փոխարինել «120․» թվով։
	Ընդունվել է:
Կատարվել է համապատասխան փոփոխությունը:

	32․ Հավելվածի 6-րդ բաժնի 8․2-րդ գլխի 131-րդ կետում «131․» թիվն անհրաժեշտ է փոխարինել «138․» թվով։
	Ընդունվել է:
Կատարվել է համապատասխան փոփոխությունը:

	33․ Հավելվածի 6-րդ բաժնի 8․2-րդ գլխի 140-րդ կետում «Տարածքում կստեղծվեն լայն հնարավորություններ են ստեղծվելու մասնավոր այլ կազմակերպությունների գործունեության համար» ձևակերպումը ենթակա է խմբագրման։
	Ընդունվել է:
Կատարվել է համապատասխան փոփոխությունը:

	34․ Հավելվածի 9-րդ բաժնի 10-րդ գլխի 155-րդ կետում «աշխատանքներ» բառից հետո անհրաժեշտ է «։» կետադրական նշանը փոխարինել «,» կետադրական նշանով և լրացնել «մասնավորապես՝» բառը։
	Ընդունվել է:
Կատարվել է համապատասխան փոփոխությունը:

	35․ Հավելվածի 9-րդ բաժնի 10-րդ գլխի 155-րդ կետի 1-ին ենթակետում «Ջիէմփի Ինթերնեյշնլ ՋիէմբիԷյջ Արքիթեքթս ընդ Էնջինիերս» բառերն անհրաժեշտ է փոխարինել «ՋիԷմՓի ինթերնեյշնլ ՋիԷմԲիԷյջ արքիթեքթս ընդ էնջինիերս» բառերով՝ նկատի ունենալով՝ Կառավարության 2023 թվականի հոկտեմբերի 26-ի N 1841-Ա որոշման 1-ին կետը։ Նույն դիտարկումը վերաբերում է նաև նույն կետի 3-6-րդ ենթակետերին, որտեղ կազմակերպության անուններն անհրաժեշտ է  համապատասխանեցնել ենթակետերով նախատեսված համապատասխան Կառավարության որոշումներին։ Սույն դիտարկումը վերաբերելի է նաև վերոնշյալ ենթակետերով նախատեսված ծրագրի նպատակներին։
	Ընդունվել է:
Կատարվել է համապատասխան փոփոխությունը:

	36․ Հավելվածի 9-րդ բաժնի 10-րդ գլխի 161-րդ կետում «161․» թիվն անհրաժեշտ է փոխարինել «169․» թվով։ Բացի այդ, անհրաժեշտ է վերանայել նույն գլխի 169-201-րդ կետերի համարակալումը։
	Ընդունվել է:
Կատարվել են համապատասխան փոփոխությունները:

	37․Հավելվածի 9-րդ բաժնի 10-րդ գլխի 178-րդ կետում «Չորս» բառն անհրաժեշտ է փոխարինել «երեք» բառով։
	Ընդունվել է:
Կատարվել է համապատասխան փոփոխությունը:

	38․ Հավելվածի 9-րդ բաժնի 11․1-ին գլխի 190-րդ կետի 1-ին ենթակետում «և և» ձևակերպումն անհրաժեշտ է փոխարինել «և» ձևակերպմամբ։
	Ընդունվել է:
Կատարվել է համապատասխան փոփոխությունը:

	39․ Հավելվածի 9-րդ բաժնի 12-րդ գլխի 200-րդ կետով նախատեսվում է, որ «տարվա ավարտին, երկամսյա ժամկետում, ներկայացնում է Ծրագրի տարեկան առաջընթացի զեկույցը»։ Հարկ ենք համարում նշել, որ բացակայում են կարգավորումներ այն մասին, թե վերոնշյալ Ծրագիրը ով և ում է ներկայացվում, ուստի անհրաժեշտ է հստակեցնել համապատասխան սուբյեկտների շրջանակը։
	Ընդունվել է:
Մասը խմբագրվել է:

	40․ Հավելվածում առկա են տառասխալներ, որի կապակցությամբ հայտնում ենք, որ հավելվածն ունի խմբագրման կարիք։
	Ընդունվել է:

	41․  Հավելվածի 2-րդ բաժնի 2․2-րդ գլխի 14-րդ կետի 5-րդ ենթակետի վերջում «։» կետադրական նշանն անհրաժեշտ է փոխարինել «․» կետադրական նշանով, 4-րդ բաժնի 5-րդ գլխի 44-րդ կետի 4-րդ ենթակետի վերջում «։» կետադրական նշանն անհրաժեշտ է փոխարինել «․» կետադրական նշանով, 4-րդ բաժնի 5․2-րդ գլխի 64-րդ կետի 3-րդ ենթակետի վերջում «․» կետադրական նշանն անհրաժեշտ է փոխարինել «,» կետադրական նշանով, 9-րդ բաժնի 11․1-ին գլխի 187-րդ կետի 1-ին ենթակետի վերջում «․» կետադրական նշանն անհրաժեշտ է փոխարինել «,» կետադրական նշանով։
	Ընդունվել է:
Կատարվել են համապատասխան փոփոխությունները:

	1. ՀՀ վարչապետի աշխատակազմ
	11․02․2026թ․

	1. 
	N 02/08.4/4248-2026

	Սոցիալական հարցերի վարչություն
Առաջարկում ենք քննարկել նախագծի վերաբերյալ հետևյալ դիտարկումները.

	1. Նախագծի 1-ին կետով առաջարկվում է հաստատել Ակադեմիական քաղաքի զարգացման հայեցակարգը, մինչդեռ «Բարձրագույն կրթության և գիտության մասին» օրենքի 42-րդ հոդվածի 4-րդ մասի համաձայն՝ «Կառավարությունը հաստատում է ակադեմիական քաղաքի գործունեության կարգը և զարգացման հայեցակարգը»:
	Չի ընդունվել:
«Բարձրագույն կրթության և գիտության մասին» օրենքի 42-րդ հոդվածի 4-րդ մասով սահմանվել են Կառավարության կողմից ակադեմիական քաղաքի գործունեության կարգի և զարգացման հայեցակարգի հաստատումները, որոնք ներկայացվել են ընդհանրական, սակայն նախատեսում են առանձին իրավական ակտեր, որով պայմանավորված ՀՀ վարչապետի 2026 թվականի հունվարի 29-ի հմ. 70-Ա որոշմամբ հաստատված «Բարձրագույն կրթության և գիտության մասին» 2025 թվականի սեպտեմբերի 11-ի ՀՕ-285-Ն օրենքի կիրարկումն ապահովող միջոցառում ների ցանկում վերջիններս նախատեսված են առանձին միջոցառումներով (20 և 21-րդ կետեր): Միևնույն ժամանակ Ակադեմիական քաղաքի գործունեութան կարգը վերաբերում է Ակադեմիական քաղաքի ֆիզիկական ենթակառուցվածքներին, որոնք բացակայում են:

	2. Ակադեմիական քաղաքի զարգացման հայեցակարգի  (այսուհետ՝ հայեցակարգ) կառուցվածքը և բովանդակությունն առաջարկում ենք համապատասխանեցնել «Բարձրագույն կրթության և գիտության մասին» օրենքի 42-րդ հոդվածի 4-րդ մասի պահանջներին:
	Չի ընդունվել:
«Բարձրագույն կրթության և գիտության մասին» օրենքի 42-րդ հոդվածի 4-րդ մասով ԱՔ զարգացման հայեցակարգին վերաբերող կետերի բովանդակությունն ամբողջապես ընդգրկված է Նախագծով հաստատվող հայեցակարգում:

	3. Հայեցակարգի 9-րդ կետում պարզաբանման ենթակա է Ծրագրի տեսլականի հիմք ծառայող «ազդեցության հարթությունների» թվում հենց «ազդեցությունը» նշելու պարագան, որով «ազդեցություն» հասկացության բաղադրիչը հանգեցվում (հավասարեցվում) է ամբողջական հասկացությանը:
	Ընդունվել է:
Փոխարինվել է «Գլոբալ ճանաչելիություն» ձևակերպմամբ:

	4. Հայեցակարգի 10-րդ կետի համաձայն՝ համալսարանական քաղաքը կդառնա տարածաշրջանի առաջատար կենտրոնը գիտության, տեխնոլոգիաների, ձեռնարկատիրության և մարդկային կապիտալի զարգացման ոլորտներում` միավորելով համալսարանները, գիտական կազմակերպությունները, ստարտափներն ու արտադրությունը: Կարծում ենք, որ հստակեցման ենթակա է գործածվող «տարածաշրջան» եզրույթի աշխարհագրական ընդգրկումը: Եթե ենթադրաբար նկատի է առնվում Հարավային Կովկասը, ապա հասկանալի չէ, թե ակադեմիական քաղաքն ինչպես է միավորելու այլ երկրների «համալսարանները, գիտական կազմակերպությունները, ստարտափներն ու արտադրությունը»:
	Ընդունվել է:
Վերաշարադրվել է հետևյալ խմբագրությամբ`
« ... որը կդառնա գիտության, տեխնոլոգիաների, ձեռնարկատիրության և մարդկային կապիտալի զարգացման ոլորտներում գլոբալ առաջատար կենտրոններից`  ...»: 

	5. Հայեցակարգի 15.րդ կետի 6-րդ ենթակետում հիմնավորման ենթակա է «թվային երկվորյակ» նեղ մասնագիտական հասկացության, որպես թվայնացված ենթակառուցվածքների տարատեսակի, առանց պարզաբանման կիրառումը:
	Չի ընդունվել: 
Թվային երկվորյակ - digital twin, մասնագիտական տերմին է, որը իրավական ակտով սահմանման ենթակա չէ:

	6. Հայեցակարգի 2.3-րդ ենթաբաժինը վերնագրված է «Հիմնարար սկզբունքները», սակայն հաջորդիվ 16-րդ կետում թվարկված ենթակետերը բովանդակային առումով նաև թիրախներ են (բարձրորակ գիտություն և կրթություն, ինովացիա և փորձարարություն և այլն), ուստի առաջարկում ենք քննարկել ենթաբաժինը «Հիմնական սկզբունքները և թիրախները» վերանվանելու հնարավորությունը: Սույն դիտարկումը վերաբերելի է նաև 2.4-րդ ենթաբաժնին, որը վերնագրված է «Նպատակները», սակայն 22-րդ կետում թվարկվում են ոչ թե նպատակները, այլ թիրախները:
	Ընդունվել է:
Ենթաբաժնի անվանումը փոփոխվել է, իսկ 2.4 ենթաբաժինը միավորվել է 2.3 ենթաբաժնի հետ:

	7. Հայեցակարգի «3.2. Միջգերատեսչական համակարգումը» ենթաբաժինը թերի է: Այն ոչ թե նկարագրում է միջգերատեսչական համակարգման մեխանիզմը կամ առնվազն դրա ընդհանուր ուրվագիծը, այլ խնդիր է դնում մշակել Ծրագրի կառավարման և իրականացման շրջանակը, որից հետո հայեցակարգում կկատարվեն անհրաժեշտ փոփոխություններ և լրացումներ:
	Ընդունվել է մասամբ:
Ենթաբաժնով սահմանվում է միջգերատեսչական համակարգման մեխանիզմ ունենալու խնդիրը, որը այս փուլում սույն հայեցակարգի շրջանակում հնարավոր չի կարգավորել:

	8. Հայեցակարգի 25-րդ կետի համաձայն՝ Հիմնադրամի գործունեության ընդհանուր կառավարումն իրականացվում է հոգաբարձուների խորհրդի կողմից, իսկ 33-րդ կետով նախատեսվում է ստեղծել կառավարման խորհուրդ, որը հանդիսանալու է ներքին հարցերի վերաբերյալ որոշումների կայացման խորհրդատվական մարմին, ինչպես նաև պատասխանատու է լինելու Ծրագրի ռազմավարական կառավարումն ուղղորդելու համար: Սույն կարգավորումներից հասկանալի չէ, թե Հիմնադրամի կառավարման գործում այս երկու կառույցների գործառույթներն ինչպես են համադրվելու:
	Ընդունվել է:
«կառավարման խորհուրդ» արտահայտությունը փոխարինվել է «շահառուների խորհուրդ արտահայտությամբ» երկու կառույցների գործառույթները կսահմանվեն նոր կանոնադրությամբ:


	9. Հայեցակարգի 36-րդ կետի համաձայն՝ Հիմնադրամի ներքին կառուցվածքի փոփոխությունն իրականացվելու է Մյունխենի տեխնիկական համալսարանի ԹՈՒՄ Ինթերնեյշնալ ՋիէմբիԷյչ (TUMInt) գործընկերների կողմից իրականացրած ծրագրի շրջանակում մշակված Ակադեմիական քաղաքի կառավարման կոնցեպտի համաձայն, սակայն այդ կոնցեպտի գոնե հիմնական դրույթերին հաջորդիվ անդրադարձ չի կատարվում, ինչը կարող է հանգեցնել իրավական անորոշության:
	Ընդունվել է մասամբ:
36-րդ մասը խմբագրվել է:

	10. Հայեցակարգի 5-րդ բաժնի վերնագրից (Կլաստերների մանրամասն նկարագիրը) առաջարկում ենք հանել «մանրամասն» բառը: Նույն բաժնի 43-րդ կետի համաձայն՝ կլաստերների ձևավորման հիմքերն ու սկզբունքները սահմանված են «Հայաստանի Հանրապետության կրթության մինչև 2030 թվականի զարգացման պետական ծրագիրը հաստատելու մասին» օրենքում, իսկ համապատասխան իրավական կարգավորումները ամրագրված են «Բարձրագույն կրթության և գիտության մասին» օրենքում, սակայն հարկ է նկատի ունենալ, որ «Հայաստանի Հանրապետության կրթության մինչև 2030 թվականի զարգացման պետական ծրագիրը հաստատելու մասին» օրենքում կլաստերների ձևավորման սկզբունքներ սահմանված չեն (դրա հավելվածի 81-րդ կետի 1-ին ենթակետի «ա» ենթակետում ընդամենը խոսվում է ուսումնական հաստատությունների և կրթական ծրագրերի կլաստերային տեղաբաշխման սկզբունքների մշակման անհրաժեշտության մասին): Ինչ վերաբերում է «Բարձրագույն կրթության և գիտության մասին» օրենքում կլաստերների ձևավորման համապատասխան իրավական կարգավորումների ամրագրված լինելու մասին պնդմանը, ապա օրենքում կլաստերներին անդրադարձը բացակայում է:  
	Ընդունվել է:

	11. Հավելվածի 45-րդ կետի՝ 
1) 1-ին ենթակետով նախատեսվում է ՀՀ ԳԱԱ օրգանական և դեղագործական քիմիայի գիտատեխնոլոգիական կենտրոնը ներառել տեխնոլոգիական կլաստերի կազմում, սակայն  նկատի ունենալով դեղագործության ոլորտի սերտ առնչությունը առողջապահության և բժշկական կրթության ոլորտներին՝ առաջարկում ենք քննարկել այն բժշկական կլաստերի կազմում ներառելու հնարավորությունը.
	Չի ընդունվել:
Առողջապահության և բժշկական կրթության ոլորտներին առնչվում է դեղագիտություն մասնագիտությունը, դեղագործությունը դեղերի և դեղանյութերի սինթեզին և արտադրությանը առնչվող գործունեության ոլորտ է, որը առաջնային առնչություն ունի տեխնոլոգիական ոլորտի հետ:

	2) 2-րդ ենթակետով Հնագիտության և ազգագրության ինստիտուտը դիտարկվում է արվեստների կլաստերի կազմում, սակայն հաշվի առնելով ինստիտուտի գիտակրթական ներուժը և ավանդական սերտ կապերը Երևանի պետական համալսարանի հետ՝  նպատակահարմար է քննարկել այն դասական կլաստերում ներառելու հնարավորությունը. 
	Չի ընդունվել:
Հարցը նախնական քննարկվել է ինստիտուտի ներկայացուցիչների հետ` մասնագիտական հանձնաժողովների կազմում, ըստ էության երկու կլաստերներում էլ հնարավոր է դրա տեղակայման դիտարկումը: Հարկ է նշել, որ ավելի խորքային հարցը կուսումնասիրվի դասական և արվեստի կլաստերների գործընկեր առաջատար բուհերի հետ` պայմանագրերի շրջանակներում:

	3) 4-րդ ենթակետի շարադրանքը ենթակա է խմբագրման՝  նկատի ունենալով, որ փորձաքննությունների ազգային բյուրոն բուհ չէ: Բացի այդ, դրա անվանումից հարկ է բացառել «ՀՀ ԳԱԱ» նշումը՝ նկատի ունենալով այն հանգամանքը, որ Գիտությունների ազգային ակադեմիայի ենթակայության կազմակերպությունները «Բարձրագույն կրթության և գիտության մասին» օրենքի ուժով փոխանցվել են ԿԳՄՍ նախարարության ենթակայությանը:
	Ընդունվել է:
4-րդ ենթակետում «Փորձաքննությունների ազգային բյուրո» բառերի դիմաց նշվել է գիտական կազմակերպություն և 11-րդ կետում նշված կազմակերպությունների անվանումներից հանվել են «ՀՀ ԳԱԱ» նշումը: 

	12. 65-րդ կետի 4–րդ ենթակետում «Հայաստանի ազգային թանգարան-պահոց» անվանումը հակասում է «Մշակութային օրենսդրության հիմունքների մասին» և «Թանգարանների մասին» օրենքների պահանջներին, քանի որ առաջին օրենքով այլևս նախատեսված չէ «ազգային» կարգավիճակ, իսկ երկրորդում բացակայում է թանգարանների «թանգարան-պահոց» տեսակը:
	Ընդունվել է:


	13. Հայեցակարգի 72-րդ կետը ծանոթության բնույթ ունի, չի առնչվում հայեցակարգի բովանդակությանը, ուստի կարելի է հանել: Սույն դիտարկումը վերաբերելի է նաև 107-րդ կետի առաջին նախադասությանը և 203-րդ կետին:
	Ընդունվել է:
72-րդ և 107-րդ կետերը խմբագրվել են, իսկ 203-րդ կետը նախատեսված է որպես հայեցակարգի անընդհատ զարգացող բնույթի մասին դրույթ:

	14. Հայեցակարգի 7-րդ՝ «ԾՐԱԳՐԻ ՖԻՆԱՆՍԱՎՈՐՈՒՄԸ» բաժինը ոչ թե բացահայտում է ակադեմիական քաղաքի ֆինանսավորման աղբյուրներն ու մեխանիզմները, այլ շարադրանք է այն մասին, թե ում կողմից և ինչպես են կազմակերպվում (կազմակերպվելու) այդ խնդրի շուրջ տարբեր ուղղություններով կատարվող (կատարվելիք) ուսումնասիրությունները:
	Ընդունվել է ի գիտություն:
Բաժինը 124-128-րդ մասերով նկարագրում է ֆինանսական նկարագրում է ներկայիս շրջափուլում Ծրագրի ֆինանսական ռազմավարության մշակման աշխատանքները իսկ 129 և 130 մասերով բացահայտում է ֆինանսավորման աղբյուրները:

	15. Հայեցակարգի 170-րդ կետով նախատեսված ծրագրի իրականացման 1-ին փուլի սկիզբ է համարվում 2025թ., ինչը հասկանալի չէ, քանի որ 156-րդ կետի համաձայն՝ ծրագրի նախագծման աշխատանքները մեկնարկել են 2023 թվականին։  
	Չի ընդունվել:
2023 թվականից մեկնարկել է Ծրագրի նախապատրաստական փուլը, որի ընթացքում մշակվել է հայեցակարգը և գլխավոր հատակագծի հայեցակարգային նախագիծը, Գլխավոր հատակահգծի մշակման աշխատանքները մեկնարկել են 2025 թվականից:

	16. Հայեցակարգի  194-րդ կետի 2-րդ ենթակետով նախատեսվում է «վարչապետին զեկուցող հատուկ խորհրդականի կամ համակարգողի նշանակում, ով կունենա նախարարությունների և գերատեսչությունների հետ Ծրագրի շրջանակում աշխատանքների համակարգման լիազորություններ` Ծրագրի համուղղվածությունն ապահովելու համար»: Անհրաժեշտ ենք համարում նախքան սույն դրույթը հայեցակարգում ներառելը հարցը համաձայնեցնել վարչապետի հետ՝ համապատասխան նշում կատարելով նախագծի հիմնավորման մեջ:
	Ընդունվել է:
Նշված կարգավորումը հանվել է:

	[bookmark: _GoBack]17. Նախագծում առանց համապատասխան պարզաբանումների կիրառված են հասկացություններ, որոնք կարող են իրավական անորոշություն առաջացնել (օրինակ՝ 15-րդ կետի 3-րդ ենթակետում՝ «սպինոֆ ընկերություններ», 4-րդ ենթակետում՝ «ինովացիաների կառավարման քառապարույր մոդել», 6-րդ ենթակետում՝ «թվային երկվորյակ», 42-րդ կետում՝ «ինովացիոն ավազան» նեղ մասնագիտական հասկացությունները): Առկա են նաև եզրույթների անհաջող կիրառություններ (օրինակ՝ 20-րդ կետում՝ «սպորտային ակտիվություններ», «չմոտորացված փոխադրամիջոցներ», 30-րդ կետում՝ «օպերացիոնալ խնդիրներ»), լեզվաոճական և շարահյուսական առումներով խմբագրման ենթակա ձևակերպումներ (օրինակ՝ 7-րդ կետում՝ «միասնային... շրջանակ», 12-րդ կետում՝ «միջազգային ուսանողներ», 42-րդ կետում՝ «տարածական մոտություն» և այլն):
	Ընդունվել է մասամբ: 
Մասնագիտական տերմինները, իրավական ակտով սահմանման ենթակա չեն:
Մյուս դիտակումների մասով` հնարավորության դեպքում կիրառվել են ավելի հաջող ձևակերպումներ:



